
Universiti Teknologi MARA (UiTM) 
menganugerahkan seramai 953 graduan 
dari UiTM Cawangan Perlis pada Istiadat 

Konvokesyen UiTM ke-102 di Dewan Agung 
Tuanku Canselor (DATC), UiTM Shah Alam. 
Istiadat ini menganugerahkan graduan menerima 
ijazah sarjana muda dan diploma mereka.

Naib Canselor, Profesor Datuk Ts. Dr. Shahrin 
Sahib @ Sahibuddin, menyatakan bahawa UiTM 
bukan sahaja memfokuskan kepada kejayaan 
akademik dan menyediakan pendidikan terbaik 
kepada graduan, tetapi juga memfokuskan kepada 
melahirkan graduan berkemahiran tinggi dan 
berdaya saing.

Antara pencapaian cemerlang termasuklah pingat 
emas yang diraih oleh pelajar UiTM dalam acara 
Women’s Elite Criterium di Singapore National 
Championship di Bintan, Indonesia, serta 
pingat perak dalam acara hammer throw di 11th 

Chanthaburi Open Athletics Championship 2025 di 
Thailand.

Pencapaian ini membuktikan kejayaan dan 
keupayaan pelajar UiTM sendiri yang bukan sahaja 
mahir dalam akademiknya, malah mampu bersaing 
di pentas global.

 Naib Canselor turut menekankan kepentingan 
graduan untuk terus menjunjung nama baik 
universiti dan membuktikan bahawa alumni UiTM 
adalah insan berjiwa besar yang akan kembali 
menyumbang tenaga dan bakti kepada masyarakat. 
Beliau menyeru agar graduan menjadi pemimpin 
yang mencipta arus, bukannya hanya mengikutinya.

Secara keseluruhannya, Istiadat Konvokesyen 
UiTM Ke-102 ini bukan sahaja meraikan kejayaan 
akademik, tetapi juga menjadi platform untuk 
mengiktiraf bakat dan komitmen pelajar yang 
cemerlang dalam pelbagai bidang.

